ՀԻՄՆԱՎՈՐՈՒՄ
«Տրանսպորտային միջոցներ հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
             ՀՀ Ներքին գործերի նախարարությունը 02․07․2025թ․ թիվ 43/12/171492-25 և 03.02.2026 թվականի 49/12/26919-26 գրություններով դիմել է ՀՀ ՏԿԵՆ պետական գույքի կառավարման կոմիտեին, հայտնելով որ, համաձայն ՀՀ կառավարության 2022թ․ սեպտեմբերի 1-ի «Գույք հետ վերցնելու, որպես նվիրատվություն գույք ընդունելու և ամրացնելու մասին» №1377-Ա որոշման՝ ՀՀ ՆԳՆ փրկարար ծառայության թիկունքի և նյութատեխնիկական ապահովման վարչության տեխնիկայի սպասարկման և վերանորոգման բազայում տեղակայված տրանսպորտային միջոցները հանձնվել են ՀՀ պետական գույքի կառավարման կոմիտե, բացառությամբ 25 միավոր տրանսպորտային միջոցների, որոնք գտնվում են ՏՍՎ բազայի տարածքում։ Սույն թվականի հունվարի 26-ին Փրկարար ծառայության կազմհաստիքային փոփոխության՝ թիկունքի և նյութատեխնիկական ապահովման վարչության լուծարման հետևանքով, ԹՆԱՎ ՏՍՎ բազայի տարածքը ենթակա է օգտագործման այլ նպատակների համար, ինչի կապակցությամբ խնդրում եմ Ձեզ հնարավորություն ընձեռնել սեղմ ժամկետում տարածք տրամադրելու՝ նշված տրանսպորտային միջոցները տեղափոխելու համար։ 
   Միաժամանակ տեղեկացնում են, որ ՆԳՆ տնտեսական վարչության ավտոտնտեսության տարածքում ներկայումս կատարվում են ՆԳՆ հաշվեկշռում հաշվառված տրանսպորտային միջոցների վերանորոգման կամ ձևափոխման հետ կապված   աշխատանքներ,   ինչով   պայմանավորված   տարածքում   տեղակայված   լրացուցիչ տրանսպորտային միջոցների առկայությունը խանգարող հանգամանք է հանդիսանում ՏՎ ավտոտնտեսության բնականոն աշխատանքների կատարմանը։
[bookmark: _GoBack]ՈՒստի առաջարկում են իրենց հաշվեկշռում գտնվող 114 տրանսպորտային միջոցները /անսարք, վթարված, ոչ պիտանի վիճակում գտնվող/՝ ամրացնել Կոմիտեին հետագայում օտարելու նպատակով։ Կոմիտեի կողմից 
Ն/11.10/997-2026 և Ն/11.10/2433-2026 զեկուցագրերով «Գույքի գնահատման և աճուրդի կենտրոն» ՊՈԱԿ-ին հանձարարվել է գնահատել վերոնշյալ տրանսպորտային միջոցները։ Տեղատեսության արդյունքում պարզվել է, որ ՆԳՆ տնտեսական վարչության հաշվեկշռում հաշվառված թվով 114 տրանսպորտային միջոցների ոչ հարմարավետ դասավորվածությունը անհնարին է դարձնում տեղազննման աշխատանքները, ուստի գնահատումը կիրականացվի տրանսպորտային միջոցները պահառության տարածք՝ ք. Երևան, Մալաթիա-Սեբաստիա վարչական շրջան, Հաղթանակի 2-րդ փողոց 79 հասցե, տեղափոխելուց հետո:
Ելնելով վերոգրյալից՝ Կոմիտեն մշակել է «Տրանսպորտային միջոցներ հետ վերցնելու և ամրացնելու մասին»  ՀՀ կառավարության որոշման նախագիծ։
«Տրանսպորտային միջոցներ հետ վերցնելու և ամրացնելու մասին»  Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ նվազեցում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  



